
CAP.nr.221/2023

GJYKATA E APELIT E KOSOVES NE PRISHTINE, gjygtari individual, Hajriz Hoti, né
céshtjen juridike pérmbarimore té kreditorve, Sh... dhe A... N... nga P..., té cilin me autorizim i
pérfagéson, B... M..., avokat nga P..., kundér debitorit, Kompania ¢ Sigurimeve “S.... U...
G...A...” Sh.A,-Dega né Kosové, me seli né Prishtiné, pér shkak té pérmbarimit té kérkesés né té
holla-kompensimin e démit, duke vendosur lidhur me ankesén e debitorit t€ paragitur kundér
aktvendimit té Gjykatés Themelore né Prishting, Departamenti i Pérgjithshém, PPP.nr.1832/19,
té datés;17.12.2020, jashté seance me dt.23.01.2024, merr kété,

AKTVENDIM

Refuzohet si e pa bazuar ankesa e debitorit, Kompania e Sigurimeve “S.... U... G... A...” Sh.A”
Sh.A,-Dega né Kosové, me seli né Prishtiné , ndérsa aktvendimi i Gjykatés Themelore né
Prishtiné, Departamenti i Pérgjithshém, PPP.nr.1832/19, té datés;17.12.2020, vértetohet.

Arsyetim

Gjykata Themelore né Prishtiné, Departamenti i Pérgjithshém, me aktvendimin e ankimuar,
PPP.nr.1832/19, té datés;17.12.2020, ka vendosur, refuzohet i pabazuar prapésimi e debitorit,
K..eS..“S... U... G... A..” Sh.A,-Dega né Kosové, me seli né Prishting, i ushtruar ndaj urdhrit
pér lejimin e pérmbarimit numér P.nr.330/2019, i datés 11.09.2020, té lejuar nga Zyra
Pérmbarimore e pérmbaruesit Privat, Z... B... né P...

Kundér kétij aktvendimi me kohé kané parashtruar ankesé debitori, Kompania e Sigurimeve “S...
U... G..” Sh.A A... dega né Kosové, me seli né Prishting, pér shkak té zbatimit té gabuar té sé
drejtés materiale, me propozim gé Gjykata e Apelit e Kosoveés té aprovoj si té themelté né térési
ankesén e debitorit, ashtu gé té shtyhet pérmbarimi derisa gjykata Supreme té vendosé lidhur me
revizionin e debitorit.

Pérgjigje né ankesén e debitorit nuk kané paragitur kreditorét.

Gjykata e Apelit e Kosovés, i shgyrtoi shkresat e I1éndés, aktvendimin e atakuar, pretendimet
ankimore dhe pas vlerésimit té tyre né kuptim té dispozités sé nenit 208 dhe 194 té Ligjit pér
Procedurén Kontestimore, e lidhur me nenin 17 té Ligjit pér Procedurén Pérmbarimore, véren se
ankesa e debitorit éshté e pabazuar.

Nga shkresat e Iéndés rezulton se Zyra Pérmbarimore e pérmbaruesit, Privat,Z... B.. né P... duke
vepruar sipas propozimit pér pérmbarim té kreditorve, Sh... dhe A... N... nga P...,, ka léshuar
urdhrin pér pérmbarim numér P.nr.330/2019, i datés 11.09.2020, me té cilin ka lejuar
pérmbarimin né bazé té dokumentit pérmbarues, Aktgjykimit t€ Gjykatés Themelore né Pejé-
Departamenti i Pérgjithshém C.nr.1125/13, i datés;18.02.2015, i ndryshuar me aktgjykimin e
gjykatés sé Apelit AC.nr.1456/14, té datés;11.07.2019, i cili éshté béré i plotfugishém me
daté;11.07.2019, dhe i ekzekutueshém me daté;09.09.2019, duke e detyruar debitorin gé
kreditorve, Sh... dhe A... N... nga P...,, t’ia paguaj borxhin né shumé prej 6000 €, me kamaté
ligjore prej 8%, dhe shpenzimet e procedurén né shumé prej 400 euro, duke filluar nga data
18.02.2015, e deri né pagesén definitive.

Kundér aktvendimit pér lejimin e pérmbarimit, brenda afatit ligjor, prapésim ka paraqitur
debitori me té cilin e ka kundérshtuar né térési urdhrin pér lejimin e pérmbarimit. Né prapésim
debitori ka theksuar se kané parashtruar revizion né Gjykatén Supreme té Kosovés, pérmes té
cilit kané ngritur pretendimet lidhur me shkeljet e sé drejtés materiale té cilat kané ndodhur gjaté
marrjes sé vendimeve né gjykatat e niveleve mé té ulta. Andaj ka kérkuar gé né bazé té nenit 61
té LPP-sé, gjykata t& shtyjé pérmbarimin deri né marrjen e vendimit nga Gjykata Supreme.
Gjykatés i ka propozuar gé ta aprovoj prapésimin e debitorit dhe urdhri pér pérmbarim
P.nr.330/2019, i datés 11.09.2020, té shtyhet deri sa té vendos Gjykata Supreme sipas revizionit.
Kreditorét pérmes té autorizuarit sé tyre ka ushtruar pérgjigje né prapésimin e debitorit me té
cilin ka kérkuar gé prapésimi né fjalé té refuzohet si i pa bazuar. Né pérgjigje kreditori ka
theksuar se pretendimet ne arsyetimin e prapésimit jané plotésisht té pa géndrueshme dhe nuk
vértetojné se ekziston ndonjé gjendje tjetér faktike nga ajo té cilén pérmbaruesi ka konstatuar né
urdhrin pér pérmbarim.

Gjykata e shkallés sé paré, ka analizuar drejté pretendimet e debitorit né prapésim dhe ka
vlerésuar se ato jané té pagéndrueshme dhe té pabazuara né ligj. Né prapésim debitori ka déshtuar
gé té parages ndonjé arsye té pranueshme pér anulimin e urdhrit pérmbarues si¢ parashihet né
dispozitat e nenit 71 paragrafi 1, pika 1 deri né pikén 12 té LPP —sé e as qé ka parashtruar ndonjé
prové materiale té vlefshme né mbéshtetje té pretendimeve té tij si¢ &shté paraparé me nenin 69
paragrafi 4 t¢ LPP-sé. Gjykata e shkalés sé paré e ka vlerésuar té pagéndrueshme kérkesén e
debitorit gé té pezullohet procedura pérmbarimore derisa Gjykata Supreme té mos vendos lidhur
me revizionin e parashtruar ndaj Aktgjykimeve té dy instancave.

Gjykata e Apelit vleréson se Gjykata e shkallés sé paré né bazé té provave té cilat i ka pasur né
dispozicion né shkresat e 1éndés, ka dhéné aktvendimin e saj té drejté dhe té bazuar né dispozita
konkrete ligjore, prandaj pérfundimin juridik té& Gjykatés sé shkallés sé paré, lidhur me kété
céshtje e pranon né térési edhe Gjykata e Apelit, duke vlerésuar po ashtu se aktvendimi i atakuar
éshté i rregullt dhe i ligjshém, pér arsye se i njéjti nuk éshté pérfshiré as né shkelje thelbésore té
dispozitave té procedurés kontestimore nga neni 182 paragrafi 2 pika (b), (9), (j), (k) dhe (m) té
LPK-sé, e rrjedhimisht edhe e drejta materiale gjithashtu éshté zbatuar drejté, e té cilat shkage

ankimore Gjykata e shkallés sé dyté i vleréson edhe sipas detyrés zyrtare, né bazé té nenit 194 té
LPK-sé.

Né nenin 21 té Ligjit nr.04/L-139 pér Procedurén Pérmbarimore, ndér té tjera éshté pércaktuar
se “Organi pérmbarues e cakton, pérkatésisht e zbaton pérmbarimin vetém né bazé té dokumentit
pérmbarues dhe dokumentit té besueshém...”. Duke marré parasysh se né rastin konkret kemi té
béjmé me propozim pér pérmbarim, né bazé t€ dokumentit pérmbarues, né bazé té titullit
pérmbarues sipas nenit 23 té Ligjit pér Procedurén Pérmbarimore, e né rastin konkret éshté
aktgjykimi i Gjykatés Themelore né Pejé-Departamenti i Pérgjithshém C.nr.1125/13, i
datés;18.02.2015, i ndryshuar me aktgjykimin e Gjykatés sé Apelit AC.nr.1456/14, té
datés;11.07.2019, i cili éshté béré i plotfugishém me daté;11.07.2019, dhe i ekzekutueshém me
daté;09.09.2019.

Né nenin 22 pika 1.1 té Ligjit nr. 04/L-193 pér Procedurén Pérmbarimore ndér té tjera thuhet se:
“..dokumentet pérmbaruese jané ‘“‘Vendimi pérmbarues i gjykatés...”, ndérsa né nenin 23
paragrafi 1 té Ligjit nr.04/L-193 pér Procedurén Pérmbarimore né ményré té garté thuhet se
“Vendim gjygésor konsiderohet aktgjykimi, aktvendimi, si dhe vendimi tjetér i dhéné né
procedurén gjyqésore ose té arbitrazhit, kurse ujdia gjygésore konsiderohet ujdia e arritur
pérpara Gjykatés dhe arbitrazhit si dhe marréveshja e arritur né procedurén e ndérmjetésimit”,
e (& né rastin konkret kemi té bé&jmé me aktgjykim si¢ pércaktohet me kéto dispozita ligjore.

Lidhur me pretendimin e ankuesit se ka ushtruar revizion né Gjykatén Supreme té Kosovés, dhe
pér kété arsye duhet té pezullohet procedura né kété céshtje derisa Gjykata Supreme té vendose
lidhur me revizionin, Gjykata kété pretendim ankimor e vleréson si té pa bazuar nga fakti se
mjeti i jashtézakonshém, né kété rast revizioni nuk e ndalon ekzekutimin e aktgjykimit, dhe até
duke u bazuar né nenin 213 té LPK-sé, i cili pércakton se “Revizioni i paragitur nuk éshté
pengesé pér pérmbarimin e aktgjykimit té formés sé preré té goditur”.

Gjykata ka vlerésuar edhe pretendimet tjera ankimore té debitorit, por Gjykata e Apelit nuk ka
vérejtur se aktvendimi atakuar éshté i pérfshiré né ndonjé shkelje, prandaj té gjitha pretendimet
jané vlerésuar si té pa bazuara.

Kompetenca e Gjykatés sé Apelit pér té vendosur nga ana e gjyqgtarit individual né shkallé té
dyté, bazohet né dispozitén e nenit 3 paragrafi 2 té Ligjit nr.04/L-139 pér procedurén
pérmbarimore, né té cilin nen ndér té tjera thuhet se “Né shkallén e dyté vendimet i nxjerr gjyqtari
individual ”.

Nga té gjitha arsyet e paragitura e né pajtim me dispozitat e nenit 194, 208, 209 paragrafi 1 pika
b), té Ligjit pér Procedurén Kontestimore, lidhur me nenin 17 té Ligjit pér Procedurén
Pérmbarimore, u vendos si né dispozitiv té kétij aktvendimi.

GJYKATA E APELIT E KOSOVES NE PRISHTINE
CAP.Nnr.221/2023, daté;23.01.2024
Gjyqtari
Hajriz Hoti

